
IES AS TELLEIRAS – MATERIAS PENDENTES
PRESENTACIÓN DA MATERIA

CONTIDOS (Temporalizados por Avaliacións)

1º PARCIAL:

- Crise do Antigo Réxime e inicio da contemporaneidade: As propostas de cambio político no pensamento
ilustrado, a crise do Antigo Réxime e os inicios do parlamentarismo con exemplos en Inglaterra e Estados
Unidos. O inicio da contemporaneidade coa Revolución francesa. A organización política liberal: principios
políticos e institucións. Imperio Napoleónico. Arte Rococó e Neoclasicismo.

-  A nova era industrial:  A renovación das estruturas agrarias.  A Revolución Demográfica. A Revolución
Industrial. Orixe e fases. Trazos definitorios do proceso de industrialización. Sectores punteiros da primeira
fase da Revolución Industrial. A segunda fase da Revolución Industrial. Desenvolvemento do capitalismo
liberal.

-  Vagas revolucionarias do s.XIX. Liberalismo e nacionalismo: A Europa da Restauración. As revolucións
liberais, ciclos revolucionarios de 1830 e 1848. O nacemento do nacionalismo, as unificacións de Italia e de
Alemaña. Os sistemas políticos autoritarios e consolidación do liberalismo. A formación dos Estados Unidos.
O Romanticismo.

- As transformacións sociais no século XIX: A sociedade de clases. A hexemonía social da burguesía. O
desenvolvemento do proletariado como clase.  O papel  da muller  dentro da sociedade traballadora do
século  XIX.  Principais  manifestacións  do  movemento  obreiro,  consolidación  dos  partidos  obreiros  e
sindicatos. Os inicios do feminismo e o proceso de conquista do dereito ao voto. Manifestacións artísticas
na segunda metade do s.XIX.

2º PARCIAL:

-  O  Imperialismo  e  a  Primeira  Guerra  Mundial:  Concepto  de  Imperialismo.  Causas  do  fenómeno
imperialista. O reparto do mundo entre as grandes potencias. Consecuencias do Imperialismo. Os factores
que conduciron ao desencadeamento da guerra. Esquema das forzas enfrontadas e das fases do conflito. O
legado político, económico e social da guerra. 

- O mundo na época de Entreguerras: Que é a época de Entreguerras? A evolución da economía capitalista:
da prosperidade económica dos anos vinte á crise de 1929. A democracia como sistema político. Crise do
sistema democrático. Da Rusia tsarista á creación da URSS. Os réximes políticos autoritarios: características.
O comunismo soviético e os fascismos. Manifestacións artísticas.

- A Segunda Guerra Mundial:  Os factores que conduciron ao desencadeamento da guerra. Esquema das
forzas enfrontadas e das fases do conflito.  A organización da vitoria aliada. Consecuencias da Segunda
Guerra Mundial. A Organización das Nacións Unidas.

PROCEDEMENTO DE AVALIACIÓN

- O  alumnado de 2º de Bacharelato coa materia de Historia do mundo contemporáneo de 1ºBac pendente
será  convocado  ao  inicio  do  curso  para  explicarlle  o  plan  de  recuperación.  O  profesor/a  entregará  unha
fotocopia da Presentación da materia pendente, que recollerá os contidos, a temporalización das tarefas, o
procedemento  Avaliación,...  dito  documento  -Presentación  de  materia  pendente  Historia  do  mundo
contemporáneo de 1ºBac- estará tamén aloxado na Páxina Web IES As Telleiras. 

-  Para recuperar a  materia pendente os/as alumnos/as realizarán Boletíns de Actividades  propostos polo
Departamento. A materia dividirase en dous parciais. O alumno ou alumna será guiado/a regularmente polo/a
profesor/a, o que permitirá facer un seguimento do seu traballo e aclarar as dúbidas que se lle presenten.

- Para aprobar os correspondentes parciais os alumnos/as  deberán presentar as actividades dos Boletíns de
Actividades completas e correctas dentro das datas marcadas polo centro e o Departamento. En cada sesión de
Avaliación farase o seguimento do cumprimento dos Boletíns e, de ser necesario, realizaránselle os axustes que
proceda.

A materia quedará superada se o/a alumno/a aproba os dous parciais ou obtendo unha cualificación =/> que 5
na media aritmética das cualificacións dos dous parciais. 

Nota: (Nota 1ºParcial + Nota 2º Parcial) / 2.

- Aqueles alumnos e alumnas que non aproben a materia deste xeito poderán realizar unha Proba escrita final
na data establecida polo centro, que se puntuará sobre 10 e na que entrarán todos os contidos traballados. Os
alumnos e alumnas que teñan unha nota igual ou superior a 5 terán superada a materia.

- O alumnado que non aprobe a materia pendente na Proba Final terá a posibilidade de examinarse de novo de
toda a materia na Proba da Convocatoria Extraordinaria na data sinalada polo centro no mes de xuño, que se
puntuará sobre 10 e na que entrarán todos os contidos traballados no curso. O alumnado que teña unha nota
igual ou superior a 5 terá superada a materia.

